Acht febrewaori 2013

"t Is weer vrijdag, 't is weer Amen. Kettingbotsing op de A28, gladde klinkerwegen. Mar de deel van
de olde boerderije van Boelens (gien familie van mien moe) zit weer vol. Hier en daor zie’k kundig
volk: de old-directeur van de SNS baank (en de vrouwe) zit preferent achteran; ok Mieke-Martje en
de man bint der weer.

John B. Vorenkamp, Aorend Jan Heerma van Voss en Ab Visser bint der. De leste in de giest.
Annet mit 't haor weer netties en Albert zunder haor bint der. Wij kunt 16s.

John B. vertelt over zien bundel Geen bericht terug , Aorend Jan over Dokie Een familiebericht en
Michiel van Diggelen over de biografie van Ab Visser (1913-1982) die hij in zeuven jaor schreef. Ik
luuster een paar ure naor de boeiende avonturen van de heren. John B. die dacht die hij meer leerde
in ‘t Fochteloérveen as in de schoelebaankies; Aorend Jan (Haagse Post, VPRO, B-acteur mit as
specialiteit falende gezagsdragers) die een hiel levend neudig was um 't verhaal te schrieven over
zien vlak nao de oorlog deur een Nederlaandse(!) soldaot doodereden oldere zussien Dokie en
Michiel die de fantast en schriever-mit-twei-vrouwen Ab Visser veur oens weer even leventig meuk.
Wat he’k fout edaone, zo vraog ik mij of.

"t Is weer een schiere aovend en mit een maotige vaort vare wij weer op Lievern an.

Martin Koster



